
1 HYRIJE

Duke konsideruar kompleksitetin dhe
ndérthurjen polisemantike té késaj teme, mendoj
se ajo mund té trajtohet e bazuar mbi tre plane
té ndryshme duke i dhéné pérparési heré njérit e
heré tjetrit né varési té elementit té trajtuar. Pra:
njé interpretim kronologjik; njé interpretim
analitik dhe njé interpretim filozofiko-ideologjik.
Ndérsa né kété tribuné né pamundési pér té
sjellé gjithgka pa reduktuar e piatézuar aspektin
analitik e pse jo dhe até shkencor, né varési té
elementit hapésiré, kam zgjedhur njé sintezé té
planeve nén njé stil letrar-diskursiv e ndoshta
provokativ duke ekspozuar vetém disa aspekte e
kryesisht té anés mé ideologjike.

Né studim analizoj temén e luftés kundér fesé
dhe natyrisht teorité ateiste gé rreth saj u
ndértuan duke evituar gé gjithcka té precipitonte
né konkluzione klishe té njé revizionizmi historik,
kag né modé sé fundi, pér té cilin ajo ge vetém
barbarizém, dhuné e vdekje, dhe qé sheh
zhdukjen e Zotit si té keqen mé ekstreme béré
shqgiptaréve gjaté regjimit. Marramendja apo
tutkunepsja mbas kétij revizionizmi inercial ka
béré qé ateizmi shqiptar té shihet si njé regres
kulturor dhe analizat té pérgendrohen mbi
gjykime etike-moraliste duke e konsideruar
thjesht njé imponim népérmjet instrumentesh
dhune dhe represioni. Dhe dhuna dhe represioni
ekzistuan, dhe ekstreme bile, por nuk ndalet aty
ndértimi i shogérisé ateiste, e ndoshta nuk ishte
as ana mé dominante e luftés kundér fesé.

Pikérisht duke konsideruar objektivin qé& Hoxha
kishte véné, até té grrénjosjes sé mendimit fetar,
arma e dhunés nuk paraget dhe nuk mund té
paraqgiste njé zgjidhje té pérshtatshme dhe
fitimtare. Pérkundrazi, i paré me distancé ky
fenomen nxjerr né pah se nuk mund té béhet
fjalé vetém pér njé betejé té ashpér e violente
kundér botés klerikale, jo njé lufté instinktive dhe
e diktuar prej bindjeve radikale dhe urrejtjes, por
njé pérballje me fené dhe botén e saj i béré
programatisht dhe né ményré racionale sipas njé
strategjie origjinale dhe njé strukture té qarté
mbi té cilén u ndértua dhe u aplikua njé ateologji
thellésisht shqiptare.

2. STRATEGIIA

Hapi i paré i ndérmarré prej drejtuesve té P.K.
éshté i njohur prej kohésh né ideologjiné
komuniste, dhe pra éshté sipas Leninit, lufta e
rrepté mbuluar prej njé moderacioni aparent pér
ta interpretuar politikisht elementin fetar, klerik
apo teologjik qofté. Feté, si¢ thoshte Enver
Hoxha, duheshin luftuar “né terrenin toné” pra,
né terrenin e politikés (Morozzo Della Rocca,
2002: 220). Lufta politike e elementit fetar béhej
bazuar mbi akuzat politike gé situata e luftés dhe
e mbasluftés u ofronte né tavén e argjendté
komunistéve. Bashképunimi i elementit fetar me
pushtuesin fashist ishte njé ndér akuzat kryesore,
mé frekuentja dhe paradoskalisht edhe mé e
vérteta. Ajo pérmbushte objektivin e dyfishté: té
diskreditonte né popull géndrimin antishqiptar té

njerézve té zotit, por dhe té “hiqte gafe” krerét
mé té rrezikshém e intelektualisht té pérgatitur
té secilés fe pér té véné né krye té tyre njeréz té
besuar té regjimit ose sé paku jo kundérshtaré,
pér té pasur doré té liré né hapat e tjeré té
strategjisé ateiste. Eshté kjo periudhé pra,
mbaslufta, ku dhuna e kamufluar prej
interpretimeve  politike shérbeu si armé
dominante kundér elementit fetar.

MEé pas, lufta politike e fillimit u shogérua dhe u
ndoq nga masa administrative dhe legjislative gé
té ndérmarra né kuadrin e rinovimit té shoqérisé
shqgiptare dhe nén dritén e ideologjise marksiste
nuk mund té mos godisnin edhe elementin fetar,
konsideruar si konservator, obskurantist dhe
pérgjegjés pér prapambetjen e vendit. U fillua
nga arsimi, qé né té gjitha nivelet u shtetézua dhe
u ndértua mbi baza ateiste-shkencore dhe né
kohé do té gatuajé breza té téré té rinjsh me njé
kulturé jo vetém afetare, por thellésisht
antifetare dhe ateiste. Edukimi ateist e
materialist né shkollé do té kushtézojé thellésisht
jo vetém jetén por dhe modus pensandi-n
shoqérisé, ku né kohé do té triunfojé vegse
arsyetimi tipik i shkencave ekzakte nén diktatin e
logjikés bardhé e zi, duke grrénjosur pluralizmin e
mendimit humanist. Po késhtu népérmjet
reformés agrare u shpronésuan bashkésité dhe
institucionet fetare duke i detyruar té vareshin
plotésisht nga shteti derisa pér mosfrekuentim
apo deficensé fondesh té mbyllen gé mbas luftés
njé numeér i konsiderueshém gendrash kulti dhe
té shkurtohej personeli fetar. Kéto masa, pérvg
anés mé evidente té eliminimit fizik t& shumeé
vend-kulteve, do té influencojné psikologjikisht
dhe kulturalisht né konsiderimin e pérgjithshem
té fesé dhe gjithé strukturave ku mbeshtetej si
“té teperta” dhe natyrisht té njehsoheshin me
“gjakpirésit” e tjeré té popullit shqiptar.

Mé konkretisht, mbi fené u ndérhy né vitin 1949
me dekret-ligjin nr. 743 “Mbi komunitetet
fetare”, nénshkrimi i té cilit dhe konceptimi né
bazé té tij i statuteve té komuniteteve fetare, gé
do té garantonte ekzistencén juridike té tyre,
vulosi dhe nénshtrimin definitiv ndaj regjimit
(Jacques, 1995: 502). E fundit u dorézua Kisha
Katolike me Statutin e saj aprovuar prej Kuvendit

Popullor me 30 korrik 1951 (Dervishi, 2006: 634-
636; Brunello, 1953: 280-281).

Tapa e fundit strategjike ishte ajo e “lévizjes nga
poshté”, masive dhe “spontane”, qé do té
shérbente pér té legjitimuar mé pas ateizmin
shtetéror kushtetues té 1976-&s. Fjalimi
programatik i Hoxhés i 6 shkurtit 1967 do té ishte
shkéndi nismé dhe udhéheqgés “shpirtéror” i
masave popullore té pérkrahura nga strukturat
partiake dhe shtetérore. Lévizja e kundérfetare e
1967 shérben pra, si vijéndarése kronologjike e
analizés sé ateizmit shqiptar, por nuk mund té
paragesé njé pikémbérritje dhe akoma me pak
njé pikénisje té luftés antifetare dhe ateologjisé
sé regjimit.

3. IDEOLOGIJIA ANTIFETARE (ATEOLOGIJIA)

Né kohé lufta kundér fesé u bé ekstreme né
planin ideologjik, me objektiv final krijimin e njé
shogérie té pafe. Hoxha né Kongresin IV té
Partisé né vitin 1961, pra plot 6 vite pérpara atij
1967 gé shenjon shkatérrimin faktik té elementit
fetar né Shqipéri, preokupohet dhe nénvizon:
“Crrénjosja e paragjykimeve fetare, e besimeve té
kota dhe e zakoneve té démshme éshté njé puné
e veéshtiré dhe delikate. Ato nuk zhduken
menjéheré, as me dekrete e as me mitingje. Kjo
éshté njé puné qé kérkon durim, zgjuarsi dhe
takt”. [Hoxha E. (1978), f. 738] Dhe kjo puné
tashmé me institucionet dhe personelin fetar té
atrofizuar  pothuajse  plotésisht i takonte
sektoréve té kulturés, propagandés dhe edukimit.
Por mekanizmi i propagandés nuk mund té ishte
efikas, nése nuk pranohet fakti qé ai duhej té
mbéshtetej né njé pjesémarrje aktive; té
operonte mbi besimin pothuajse té verbér té
popullsisé ndaj Partisé dhe Hoxhés; dhe mbi té
gjitha, ateologjia shgiptare do té arrinte né
destinacion vetém mbasi popullsia do té nxirrej
prej errésirés shekullore qé té ishte e afté pér té
pértypur mesazhin divulgativ.

Komunikimi ishte i bazuar né njé fjalor té ri, me
njé gjuhé té pérdorur jo mé pér té ndaré dhe
emargjinuar, por pér té bashkuar e béré té ndier
pér té parén heré njé popull té téré aktiv pér
fatet e tij dhe pjesémarrés i vérteté i jetés sé
vendit. U prezantohej shqiptaréve njé realitet i

dyzuar: nga njéra ané vuajtjet e sé shkuarés,
errésira shekullore dhe prapambetja, ku feté té
pérlyera gjenden gjithnjé né bankén e té
akuzuarve si pérgjégjése, dhe nga ana tjetér cka
Partia premtonte dhe filloi té impenjohej té
ndértonte nén shenjén e ideologjisé sé saj:
barazisé e drejtésisé, pér tokén atij gé e punon
dhe pér arsimin pér té gjithé. Hoxha e dinte fare
miré qé pérpara se té orientonte dhe
influenconte me teori antifetare e ateiste njé
popull — gé dhe pse jo fort besimtar, por gjithsesi
injorant — ai duhej zgjuar nga gjumi shekullor.
Dhe zgjimi duhej té béhej gradualisht duke e béré
té kuptonte se feté ishin ndér pérgjegjéset
kryesore té késaj letargjie kulturore, ekonomike,
politike, madje dhe ndjenjash kombétare.

Né Shqipéri feté u sulmuan nga njé piképamje
gjithsesi peréndimore. Pér Hoxhén ateizmi ishte
njé uré drejt modernizimit dhe arriti t'i bindte
shqgiptarét se nuk kishte asnjé mundési progresi
té bashkéngjitur me besimin dhe fené. Ateizmi
dhe modernizmi u béné pér shqgiptarét elemente
té pandara. Moderniteti pér Hoxhén ishte
europeizim, sado gé lidhjet politike té tij flisnin
gjuhén e Lindjes. Né fakt, po té mendohet,
ateizmi shqiptar éshté shumé mé afér kishave té
boshatisura té Peréndimit sesa religjozitetit
ekstrem té Lindjes ortodokse apo islamike gofté.
Duke konsideruar si faktorin kronologjik ashtu
dhe origjinalitetin indoktrinues ndérmarré prej
ateologéve shgiptaré né luftén kundér fesé, ajo
mund dhe duhet té shihet e ndaré prej influencés
sé Revolucionit Kultural Kinez, si¢ shpesh
cektésisht éshté afirmuar. Fanatizmi antifetar dhe
ateizmi ekstrem té mishéruara né veté figurén
politike, dhe pse jo, intelekttuale té& Hoxhés, kané
gené gjithnjé evidente gjaté gjithé periudhés
duke filluar gqysh né Luftén Antifashiste.

Hoxha kuptoi se popullit té tij, prej shekujsh
shtypur prej sulltanésh apo perandorésh me
profeté apo fémijé Zoti nga pas, i ishte nevojitur
té mbéshtillej gjithnjé e mé shumé mbas vlerash
kombétare ekstra-fetare pér té mbijetuar
identiteti i tij. Ai u “dhuroi” shqgiptaréve liriné aq
té shenjté pér ta, gjithnjé té népérkémbur nga té
huajt turq, greké serbé apo italiané, sé bashku
me zotérit apo feté e tyre, duke u béré mbrojtés

fanatik i fesé sé vetme sé shgiptaréve,
Shqgiptarisé. Ai mundi té akuzonte feté si
antishgiptare dhe ksenofile duke ndértuar
nacional-komunizmin e tij kundér fesé dhe mbi
njé tjetér fe, até pra té Shqiptarit, até té Vaso
Pashés. Asnjé prej partive komuniste té Lindjes,
edhe duke pranuar nése do té kishin té njéjtén
urrejtje antifetare si Hoxha, nuk mund té
pérdorte armén e nazionalizmit pér té luftuar
feté, sepse té gjitha kishin té bénin me kisha
ultranacionaliste, qé do té ishte e véshtiré té
akuzoheshin pér tradhti té vlerave kombétare
pérballé popujve té tyre. Por né Shqipéri kjo
mund té béhej dhe Hoxha nuk vonoi ta kuptonte.
Dhe pér ta arritur kété iu prezantuan popullit
shqiptar si ateisté dhe antifetaré krerét kryesoré
te kulturés dhe té patriotizmit shqiptar.

Ndarja e shqgiptaréve né fe té ndryshme,
pavarésisht se Hoxha e pérdorte kété faktor pér
té akuzuar pér pércarje feté qé operonin né favor
té té huajve, mund té konsiderohet nje element
mé tepér né favor té tij. Nuk mund té them nése
pércarja fetare e popullit shqgiptar éshté shkak
apo efekt i tolerancés apo mosfanatizmit fetar qé
na karakterizon. Por Hoxha dhe ateologét e
regjimit té tij, si Hulusi Hako etj., e njihnin miré
kété karakteristiké té shqiptaréve, gé do ta quaja
“materializém”, duke e lakuar me njé tjetér
materializém, até marksist. Kalimi i shqiptaréve
né masé né islamizém ishte pér kéta ateologé njé
shenjé evidente e materializmit dhe e raportit
oportunist apo utilitarist té shqiptarit me fené. Ky
element ka pér té gené fundamental pér té
luftuar ndjenjén fetare te komuniteti mysliman
kundér té cilit u luftua mé tepér me dinakéri se
me dhuné. Kjo “butési” pra nuk vjen nga origjina
myslimane e diktatorit, si¢c cektésisht mund té
gjykohet, se u soll mé miré me té ngjashmit e tij,
sepse Hoxha ishte esencialisht njé ateist i bindur,
njé nacionalist dhe mbi té gjitha njé filo-
peréndimor. Né fakt, filo-peréndimizmi i Hoxhés
mund té shihet fare garté te pérpjekjet dhe
arritjet né ¢éshtjen e gruas, ku emancipimi social
i saj dhe shpartallimi deri diku i strukturave
mesjetaro-fetare mund té konsiderohet njé nga
sukseset e vetme té padiskutueshme té politikes
hoxhiane. Hoxha ishte i bindur qé femrat ishin mé

té ndjeshme ndaj ¢éshtjes sé fesé, sepse mbi to
mé tepér peshonte obskurantizmi dhe
patriarkalizmi fetar. Emancipimi i gruas u arrit
duke ndérgjegjésuar masat femérore se kush
kishin gené pérgjegjésit e prapambetjes sé saj
shekullore né shoqéri. Né Shqipéri u arrit né
rezultatin e paimagjinueshém gé té luftohej feja
me pjesén mé konservatore té shogérisé, duke
pasur parasysh rolin fundamental qé néna ka né
edukimin e brezave té rinj.

Pra, si¢c vihet re, teorité antifetare gé prodhoi
sistemi ishin mé sé shumti té llojit té akt-akuzave.
Akuzohej feja apo feté pér prapambetjen
shekullore dhe obskurantizém, pér pércarje dhe
antishgiptarizém, pér shtypjen e popullsisé si njé
klasé  shfrytézuese, pér nénshtrimin dhe
poshtérimin e gruas etj., por njé teori ishte mé
origjinalja prej té gjithave: ajo bazohej mbi njé
persuazion té pérgjithshém — pra jo mbi akuza -
pér té lindur te shqgiptarét njé ndjenjé narcizizmi
apo vetéjoshjeje dhe miti masiv se ata nuk kané
gené asnjéheré besimtaré e fetaré né historiné
tyre. Kjo teori éshté e kuptueshme gé divulgohej
mé tepér né periudhén ateokratike, ku feté
tashmé ishin vecse njé kujtim dhe né njéfaré
ményre duhej mbushur e zévendésuar ai boshllék
i krijuar né nénndérgjegjen e njerézve. Mite té sé
kaluarés, me ndihmén e epikés apo krijimtarise
letrare kombétare, tradita popullore pagane dhe
ekstra-fetare, por dhe mite té jetés sé re
komuniste do té shfagen dhe do té turbullojné e
influencojné jo pak mendjet dhe shpirtrat e
brezave té téré shqiptarésh. Sot kéto mite dhe
bestytni laike e kombétare kané emra dhe
prezantohen né forma té tjera por, jo vetém
shtytjen kryesore, por edhe zanafillén e kané tek
edukimi ateisto-marksist gjaté komunizmit. Mes
tyre njé gé dua vetém té citoj sa pér té dhéné
idené éshté bindja dhe miti i sotém mes
shqgiptarésh gé “jané té prirur pér shkencat
ekzakte” duke mbyllur gjithmoné syté mbi arsyen
e késaj “cilésie”.

Hoxha u lehtésua né punén e tij nga shumé
faktoré, por njé gé po theksoj éshté se ai u gjend
pérballé njé besimi fetar té llojit mesjetar. Feté
né Shqipéri nuk i ishin afruar asnjé faze
racionalizmi apo shekullarizmi — me pérjashtime

elitare — por kishin ngelur né nivele injorance dhe
bestytnie, mé shumé oportuniste se shpirtérore.
As nuk ekzistonte né Shqipéri njé klasé borgjeze
apo fisnike qé té kishte ndértuar njé mendim
fetar kombétar. Késhtu qé vizioni marksist i jetés
u imponua jo mbi njé shogéri borgjeze kristiane,
jo mbi njé filozofi fetare, por mbi njé fe
obskurantiste, mesjetaro-bizantine e mbajtur né
kémbé prej njé kleri injorant dhe oportunist.

4. KONKLUZIONE

Sot duke analizuar até periudhé dhe duke
konsideruar konceptet dhe mentalitetin gé
shqiptarét kané mbi Zotin dhe fené — dhe pa
ndihmén e sondazheve gé nxjerrin Shqipériné si
njé vend ku 60% e popullsise deklarohet ateiste
apo anjostike [US Department of State
International Religious Freedom Report (2006)] —
mund té thuhet se ateizmi shtetéror ka
kushtézuar jo pak mentalitetin, kulturén dhe
konceptet e popullit toné. Ndoshta Hoxha dhe
komunizmi i tij kombétar nuk arritén né idealin e
ateizmit qé té ¢rrénjosnin nga mendja e njerézve
idené e Zotit, por arritén sigurisht né njé tjetér
rezultat akoma me té réndésishém, até té
zhvlerésimit total té feve duke i zhveshur prej ¢do
ekskluziviteti pushteti pér té garantuar ngritjen
shpirtérore dhe shpétimin e njeriut edhe mes
besimtaréve té mbetur. Shqiptarét njohin fené
sipas njé ményre krejt té tyren duke i konsideruar
¢éshtje tokésore dhe institucione historike né
lufté prej shekujsh pér pushtet. Ata, pér
mendimin tim, duhet té jené krenaré pér
ateizmin apo anjosticizmin e tyre, pa u munduar
ta minimizojné apo ta fshehin mbas asaj aq té
hyjnuar “tolerancé fetare”. Duhet té diné se
Evropa nuk éshté Peréndim (né kuptimin e miré
té fjalés) vetém sepse kristiane apo katolike, por
pikérisht dhe falé atyre martiréve mendimtaré gé
kané shkuar kundér krishtérimit, kundér
obskurantizmit qé dhe kjo fe ka mbajtur
njerézimin. Ata duhet té kuptojné se nuk mund té
fshijné paragjykimin krijuar mbi ta nga Evropa se
“jané kryesisht myslimané” (si té ishte dicka
negative), duke kérkuar t’i rilidhen artificialisht té
shkuarés sé tyre té largét kristiane, por pikérisht
duke rivendikuar me forcén e arsyes té tashmen

e tyre ateiste apo agnostike dhe pse pjesérisht té

trashéguar prej diktaturés komuniste.

